Дәрес – ярыш

VII синыф


Тема. Халыҡ ижады буйынса йомғаҡлау дәресе.

Маҡсат. Уҡыусыларҙың халыҡ ижады буйынса алған белемдәрен дөйөмләштереү, телмәр, хәтерләү ҡеүәһен, зирәклек, отҡорлоҡ сифаттарын үҫтереү, халыҡ ижадына ихтирам тәрбиәләү.

Йыһаҙландырыу. Халыҡ ижады әҫәрҙәре тупланған китаптар күргәҙмәһе, халыҡ әкиәттәренә иллюстрациялар күргәҙмәһе, магниофон, халыҡ йырҙары менән аудиокассета.
Таҡтаға командаларҙың исемдәре яҙыла:”Тапҡырҙар”, “Зирәктәр”.
Ярыш төрҙәре яҙылған плакаттар.

Дәрес барышы.

I. Ойоштороу мәле. 
Дәрестең маҡсатын әйтеү. Ярышыусы командаларҙың әҙерлеген тикшереү.
II. Төп өлөш.
1.Кемдәр уйнарға ярата,
Кемдәр тапҡыр һәм етеҙ,

Был дәрестә ярышырға

Кемдәр теләй, әйтегеҙ.

Был дәрестә ярышырға

Шаттар, зирәктәр кәрәк.

Кемдәр ярышырға әҙер,
Сығып баҫһын тиҙерәк.

2. Командаларҙың сәләмләүе.
3. Капитандар ярышы.
Халыҡ ижады төрҙәрен һанап сығырға.

Әкиәттәрҙең тәрҙәрен әйтергә.
Йөкмәткеһе буйынса халыҡ йырҙары.
Афористик жанрға нимәләр инә.
4. Кем күберәк әкиәт белә?
I команда 

Батырҙар тураһында әкиәттәр.   
II команда
Хайуандар тураһында әкиәттәр.

5. Кем элек, кем элек,
Яуабын әйтер белеп?

Йомаҡ ҡойоу.

Ете туған юлға сыҡты,

Етеһе лә бер йәштә,

Исемдәре башҡа.(Аҙна)

Ун ике батыр егет

Өс йөҙ алтмыш биш өйрәк

Алып ҡайттылар.(Йыл)

Муйыны – дуға, арҡаһы – эйәр.(Дөйә)

Гөбөр – гөбөр гөбөрә, ҡыҙыл күрһә, ҡабара.(Күркә)

Ҡат – ҡат ҡатлама, аҡылың булһа, ташлама.(Китап)

Һүҙе килә -  үҙе килмәй.(Хат)

Донъяла иң әсеһе нимә?(Тел)

Кем ашамайынса йөрөй?(Сәғәт)

6. Булһаң зирәк, әйт тиҙерәк.
I команда хеҙмәт тураһында,  II команда Тыуған ил, батырлыҡ тураһында мәҡәлдәр яҙа.
7. Рәссамдар конкурсы.
Бер риүәйәткә иллюстрация эшләү.
8. Тыңла һәм әйт.
Йырҙы аудиояҙманан тыңлап уның йөкмәткеһе буйынса төрөн әйтергә.
9. Һорау – яуап.
Ниндәй автор әкиәттәре беләһегеҙ?

III. Йомғаҡлау.
Мәрәйҙәрҙе һанап еңеүсе команданы билдәләү.

Баһалау.

